VIl Xornada de Literatura de Tradicion Oral

Redaccion .-

Onte sabado 25 de outubro 2014 celebrouse a "VII
Xornada de Literatura de Tradicion Oral: Amuletos
e reliquias. Usos e crenzas" en Lugo, no Salén de
Actos da Deputacién na Rua San Marcos, 8,
convocado pola Asociacion Socio-Pedagodxica
Galega e AELG e co patrocinio da area de Cultura
e Turismo da Deputacion de Lugo.

Nelas falouse dos usos e crenzas arredor de

amuletos e reliquias, esas cousas boas que fan de

intercesores entre os humanos e as potencias
(sexan estas deuses ou demos) do sobrenatural. Os amuletos son obxectos, xeralmente pequenos e portatiles,
que atendendo a forma ou ao material do que estan feitos usaronse e ainda se usan, segundo crenzas ben
arraigadas, para atraer a sorte ou para afastar o mal.

As reliquias tefien a orixe no martirio dos primeiros cristians, cuxos restos eran conservados e venerados. No
século XVl o Concilio de Trento acrecentou este tipo de culto e propagou a fe masiva nos seus efectos
beneficiosos, pondo en marcha, de paso, un fascinante negocio. Estoxos, medalléns, escapularios ou relicarios
con presuntos fragmentos do corpo ou de lugares santificados son o gran reclamo comercial de catedrais, igrexas
e santuarios, como o € a posesion e a manipulacion de amuletos para toda caste de taumaturgos.

Contouse co saber de especialistas como M? Rosa dos Santos Capelao, investigadora das funciéns, usos e
practicas das reliquias ou "santas medicinas" en Portugal, Eusebio Rey Seara, historiador especialista en
amuletos da época romana en Galicia, o escritor Calros Solla, propietario dunha coleccion de mais de 300
amuletos e talismans (alicornos, pedras da pezofia) e con Alfonso Blanco Torrado, crego rural con longa
experiencia como observador dos usos, tanto de amuletos como de reliquias.

